
ABSTRAK 


Penyelidikan ini mengkaji pengurusan perayaan Thaipusam di kuil Thanneermalai, Penang. 

Tren terkini dalam masyarakat India adalah kurang meminati untuk menguruskan perayaan 

Thaipusam secara sukarela. Selain itu, dalam perayaan Thaipusam mempunyai masalah 

mengawal kebersihan di persekitaran kawasan kuil dan pengurusan keselamatan dijalankan 

dengan kurang sistematik. Penekanan kajian ini diberikan penelitian terhadap kaedah untuk 

melahirkan minat kepada masyarakat India dalam menguruskan perayaan Thaipusam dan 

cara yang berkesan untuk mengawal kebersihan di persekitaran kawasan kuil serta strategi 

yang sesuai untuk menjadikan panduan dalam pengurusan keselamatan. Pengkaji 

menggunakan kaedah kualitatif dan kuantitatif dalam kajian ini. Dapatan kajian ini akan 

memberi pemahaman yang lebih mendalam kepada masyarakat India ten tang menjalankan 

pengurusan secara strategik semasa perayaan Thaipusam. 

ABSTRACT 


This study aimed to examine the management of Thaipusam festival at the temple of 

Thanneermalai, Penang. Emerging trends in Indian society is less interested in managing 

Thaipusam festival voluntarily. In addition, the Thaipusam festival has trouble in 

controlling hygiene in the vicinity of the temple and safety management conducted less 

systematic. The emphasis of this study provided research on methods to express interest to 

the Indian community in the management ~fThaipllsam and effective way to control hygiene 

in the vicinity of the temple as well as strategies to guide the management of safety. The 

researcher used qualitative and quantitative methods in this study. This study will provide a 

better understanding to the Indian community for managing the Thaipusam festival very 

strategically during the festival. 

BABSATU 

PENDAHULUAN 

1.0 PENGENALAN 

Proposal ini akan menerangkan tentang kajian terhadap pengurusan perayaan 

Thaipusam di kuil Thanneermalai, Penang. Dalam kajian ini merangkumi Latar belakang 

Kajian, Permasalahan Kajian, Objektif Kajian, Persoalan Kajian, Kepentingan Kajian, 

Skop Kajian, dan Kesimpulan. 

1.1 LATAR BELAKANG KAJIAN 

Perayaan Thaipusam bermula disambut oleh masyarakat yang beragama Hindu pada 

tabun 1891-an di kuil Sri Subramaniyar, Batu Caves. Pada awalnya, beribu-ribu orang 

menyertai dan menyambut perayaan ini di Batu Caves. Selepas itu, perayaan Thaipusam 

turut disambut oleh masyarakat yang beragama Hindu di kuil Thanneermalai, Penang dan 

juga Kallumalai, Ipoh. Menjelang tahun 1930-an Thaipusam secara rasmi ditubuhkan 

sebagai perayaan Hindu yang paling penting dan masih pemuliharaan ke era moden ini. 

Menurut Belle (2004), Thaipusam merupakan suatu perayaan yang disambut secara 

besar-besaran oleh masyarakat yang beragama Hindu di seluruh dunia bagi menghormati 

Dewa Hindu iaitu Dewa Muruga dan juga dikenali sebagai Dewa Subrahrnanya atau 

Thandayuthapani. Dewa Muruga telah dikenal pasti oleh masyarakat India sekurang­

kurangnya beribu-ribu tabun dahulu. Terdapat lima pusat haji utama untuk Dewa Muruga 

iaitu Swamimaiai, Paiani, Tiruchendur. Tiruppanrankunram. dan Tiruttani. Perayaan ini 

juga disambut oleh golongan Chettiar di kuil Thanneennalai, Penang. Thaipusam disambut 
..;. 

selama tiga hari secara besar-besaran di Malaysia, terutamanya di Kuala Lumpur, Ipoh dan 

Pulau Pinang. Di Malaysia, Thaipusam diishthirkan sebagai cuti umum bagi negeri-negeri 

tertentu iaitu Selangor, lohor, Negeri Sembilan, Kedah, Perak, Pulau Pinang, dan Wilayah 

Persekutuan Kuala Lumpur atau Putrajaya. 

Thaipusam sentiasa disambut pada bulan kesepuluh dalam kalendar Tamil iaitu 

dipanggil sebagai Thai Matham oleh masyarakat India. Bulan Thai iaitu bulan lanuari dan 

Februari merupakan bulan yang sangat sesuai untuk menjalankan upacara-upacara 

sembayang dan juga upacara-upacara lain seperti perkahwinan, pertunangan dan 

sebagainya (Mohd Shuhaimi bin Ishak, 2009). Kebiasaannya Thaipusam bermula disambut 

1 �


